
Málið um umvælingina av bústovn­
inum á Eirargarði átti at verið ein 
sólskynssøga. Men so var ikki, tá 
tey avvarðandi varnaðust, at lands­
stýriskvinnan einans vil umvæla 
bygningin, so hann stendur í sama 
standi, sum hann gjørdi, tá hann 
bygdur fyri næstan 40 árum síðani.

Tey avvarðandi hava harðliga 
mótmæla ætlanini og átala, at tey 
ikki hava verið við í tilgongdini, at 
og Javni einki hevur fingið at vitað 
um ætlanina, fyrr enn hon varð 
send MBF til hoyringar.

Tey vísa á, at seinastu árini eru 
bygd fleiri sambýli og búfelags­
skapir í Klaksvík og Runavík – men 
at einki er hent í Suðurstreymi síð­
ani 1980, hóast tað er júst í Suður­

streymi, at tørvurin er størstur.
Javni skrivaði í hoyringssvari­

num, at tey gleðast um, at tað end­
iliga eftir 40 ár er ætlanin at gera 
nakað við syndarligu bústaðar­
støðuna hjá fólki í Suðurstreymoy, 
ið hava menningartarn og fjølbrek. 
Men tey mótmæla harðliga, at Eir­
argarður skal umbyggjast til bú­
staðir, tí úrslitið blívur ongantíð í 
nánd av at verða nøktandi bústaður 
fyri nakran. Hvørki fyribils, ella 
permanent.

Tað er væl skiljandi, at avvarð­
andi mótmæl, tá ætlanin er, at fólk 
við menningartarni og fjølbreki 
ikki fáa nøktandi privatlív og skulu 
til dømis deilast um wc-umstøður 
við fleiri onnur við líknandi ella 

øðrum trupulleikum.
Javni setti eisini spurnartekin 

við, hvørjum virðum Almannaverk­
ið arbeiðir út frá, tá tey koma til ta 
niðurstøðu, at tað er í lagi at savna 
fólk við breki í øllum aldri í eina 
ótíðarhóskandi ghetto, sum bert 
hevur sjúkrahús-, fyrisitingar-, og 
betongbygningar sum grannar.

 – Vit seta eisini stórt spurnar­
tekin við, hvussu tað ber til, at Al­
mannaverkið heldur seg kunna 
seta so nógv lægri krøv fyri bústað­
arkarmarnar í Suðurstreymi enn 
teir í Runavík og Klaksvík, skriva 
tey.

Tey skriva eisini, ætlanirnar við 
Eirargarði eru langt frá politisku 
visiónini og í andsøgn bæði við 

ST-sáttmálan og Bústaðarpolitikk 
landsins. Harafturat hevur ST-
nevndin mælt til, at Føroyar tekur 
stig til at lata teir stovnslíknandi 
bústaðirnar, ið eru, aftur, sigur 
Javni, sum vísir á, at um heimild 
verður givin til at fara víðari við 

ætlanunum, undirgrevur tað álitið 
á politiskar ætlanir.

Nú frættist, at landsstýriskvinn­
an hevur lurtað. Við Kringvarpið 
segði hon, at færri fólk enn ætlað 
verða á stovninum, og at tey fáa 
frægari umstøðu enn ætla, og at 
tey eitt nú fáa hvør sítt wc.

Nú kenna vit ikki tilgongdina 
í hesum máli. Men sjálvsagt er, at 
avvarðandi eiga at verða tikin upp á 
ráð. Talan er um fólk og avvarðandi, 
sum eru í eini serligari støðu, sum 
vit øll eiga vísa viriðing.

Sjálvandi skulu tey á 
Eirargarði hava góðar umstøður

lurtið eftir avvarðandi

Barbara Holm

Goodwil virði 0 krónur er 
niðurstøðan frá Taks, og tað 
merkir bara, at Eik ikki fær 
nakran skattafrádrátt kort­
ini.

Men hóast hetta, so ætlar 
bankin framvegis at draga 
gamla stjóran í bankum í 
rættin fyri ærumeiðing, tí 
hann hevur víst á júst hetta. 
Eitt mál, sum í ringasta føri 
kann kosta Jørn Astrup 
Hansen upp í tvey ára 
fongsulsrevsing.

– Man má hyggja eftir, 
hvør essensurin er í tí, sum 
Jørn Astrup hevur sagt. Og 
veruleikin er, at Astrup hev­
ur fingið rætt. Eik hevði ikki 
rætt til frádráttin. Og kanska 
skuldi man bara havt lurtað 
eftir Astrup frá byrjanini av, 
heldur enn at draga hann í 
rættin nú, sigur Lars Krull, 
seniorráðgevi í deildini fyri 
økonomi og leiðslu á Aalborg 
Universiteti, sum hevur fylt 
skattamálinum hjá Eik.

Og tí er hann av tí sann­
føring, at tað er óalmindeliga 
smáligt, at draga gamla 
bankastjóran í rættin.

– Eik gongur í óvanliga 

smáum skóm, um teir ætla at 
gjøgnumføra rættarsakina 
móti Jørn Astrup Hansen, 
sigur Lars Krull.

Víðari sigur hann, at eftir 
hansara meting er tað eingin, 
sum uppfatar leiðsluna í Eik 
sum svindlarar, uttan so, at 
teir gjøgnumføra hetta málið 
móti Astrup.

– Tað sigur seg sjálvt, at 
atfinningar frá júst Jørn As­
trup níva eyka nógv og tað er 
ivaleyst tí, at man reagerar 

so óvanliga ógvusligt. Men 
tað er púra høpisleyst at 
fara víðari við rættarsakini, 
nú hetta málið er loyst, sigur 
Lars Krull. 

Súni Schwartz Jacobsen 
hevur boðað frá, at Eik held­
ur fram við rættarsakini móti 
Astrup, tí sum bankastjórin 
segði við Kringvarpið í farnu 
viku:

– Vit hava eina betri sak 
nú enn nakrantíð.

Danskur serfrøðingur: Eik 
gongur í smáum skóm

Tað er skeivt at 
tveita Jørn As­
trup Hansen í 
fongsul fyri at 
bjarga okkum 90 
milliónir krónur

– Hevði Jørn Astrup Hansen 
ikki gjørt vart við skattamál­
ið hjá Eik og so áhaldandi 
ført síni sjónarmið fram, so 
hevði skattgjaldarin komið 
at goldið hesar 90 milliónir 
krónur.

Tað sigur royndi advok­
aturin, Halgir Winther Poul­
sen, í greiní blaðnum í dag.

Hann vísir á, at Eik hevur 

stevnt Jørn Astrup Hansen 
við kravi um fongsulsrevs­
ing. Og at Suni Schwartz 
Jacobsen hevur sagt, at Eik 
eftir seinastu avgerðina hjá 
Taks heldur seg hava eina 
enn betri sam ímóti honum.

Hann heldur tað í vera 
løgið, at nú skattamálið er 
endað, og øll eru glað, at so 
tann, ið veruleiga er atvoldin 
til hesa »happy end«, nú skal 
enda í geglinum.

Lesið grein á síðu 10!

Astrup bjargaði 
okkum 90 milliónir

– Man má hyggja eftir, hvør essensurin er í tí, sum Jørn 
Astrup hevur sagt. Og veruleikin er, at Astrup hevur fingið 
rætt, sigur Lars Krull, serniorráðgevi á Ålbor Universiteti

– Orsøkin til, at føroyski skattgjaldarin slapp frá at gjalda 90 
milliónir krónur til Eik er einanans áhaldandi stríðnum hjá 
Jørn Astrup Hasen fyri at takka, sigur Halgir Winther Poulsen


